
ՕՐՈՒԱՆ ԳԻՐՔԵՐ
LES LIVRES DU

ՀԱՅ ԺՈՂՈՎՐԴԻ ՊԱՏՄՈՒԹԻՒՆ

Հա. Զ., հրատ. ՀՍԱՀ Գիտութիւնների
Ակադեմիայի Պատմութեան Ինստիտու-
տի, Երեւան 1981, էջք 1050:

<<Հայ Ժողովրդի Պատմութիւն>> ութ
հատորեակի վեցերորդ հատորն ալ հրա-
տարակուեցաւ 1981ի վերջաւորութեան.
հա ստափոր հատոր մըն ալ ասիկա՝ որ
կ՝ընդգրկէ ԺԹ. դարու 70ական թուա
կաններէն մինչեւ Հոկտեմբերեան յեղաւ
փոխութիւնը: Ժամանակաշրջան մը, որ
հարուստ է մեր ընկերային - տնտև-
սական զարդացումին եւ քաղաքական
կեանքի, ազգային ազատագրական շար

ումներու եւ յեղափոխական պայքարի
պատմութեան դրուագներով: Ա՛յլ խօս--
քերով, քննարկուած են հայ ժողովուրդի
պատմութեան գուցէ ամենաճակատա-
դրական շրջանի բարդ, փիճուած եւ քա-
ղաքականօրէն հանգուցային հարցերը:

Անվերասլահ գնահատանք մը, ամէնէն
առաջ, Հայաստանի Պատմութեան Հիմ-

նարկին, որ ծրագրուած ութհատորեա-
քրին եօթը հատը արդէն կրցաւ իրագործել
(կը պակսի միայն Բ. հատորը): Պատ-
ուաբեր հրատարակութիւն մը որու պա
տրաստութեան համար իրենց աշխատու-
թեամբ օժանդակած են բաղմաթիւ հայ
մասնադէտներ: Այս առընչութեամբ՝ Հ.
Ա. Աւետիսեան անդրադարձուց ժամա-
նակին. <<Բացի պատմութեան ինստիտու-
տի աշխատակիցներից, բազմահատորեա-
կի ստեղծմանը մասնակցում են Մաշտո-
ցի անուան Մատենադարանի, Պետական
Համալսարանի, ՀՍԱՀ ԳԱ Արեւելագի-
տութեան, Հնագիտութեան եւ Ազգա-
գրութեան, Արուեստի, Գրականութեան,
Լեզուի, Տնտեսագիտութեան ինստի=

- ԳՐԱԽՕՍԱԿԱՆՆԵՐ

JOUR - RECENSIONS

տուտների մասնագէտները շուրջ վաթ-
սուն մարդ>> (<<Պատմա - Բանասիրական
Հանդէս>>, 1981, թիւ 2, էջ 7):

Հատորին մէջ գիտական մակարդաւ
կով քննարկուած են Արեւելեան թէ Ա-
րեսմտեան Հայաստանի ընկերային,
տնտեսական եւ քաղաքական կեանքի
հարցերը միշտ 1879-1917ի շրջագիծին
մէջ: Հնարաւորութիւն ստեղծուած Է
տեսնելու Հայաստանը, Արեւելեանը
ռուսական <<նսալտաւոր>> աղդեցութեան
տակ, մինչ Արեւմտեան Հայաստանը՝
սուլթանական հայահալած քաղաքակաւ
նութեան կրունկին տակ: Այս տեսակէ-
տով ալ, հայ ժողովուրդի ազդային-
աղատադրական շարժումի հարցերը, թէ՛
րովանդակութեամբ եւ թէ ծաւալային
իմաստով, գերակշիռ են հատորին մէջ:
Այդ հարցերուն շրջանակը ընդարձակ է,
սկսելով 1877-1878) ռուս=թրքական պա-
տերազմէն մինչեւ համաշխարհային Ա.
պատերազմը (ներառեալ):

Գիտական պատշաճ մակարդակով
քննարկուած են հայկական հարցի ջար--
դացման ընկերային թէ քաղաքական
փուլերը, օսմաննան բռնապետութեան եւ
Երիտասարդ Թուրքերու (Իթթիհատա-
կաններու) հայաջինջ քաղաքականութիւ-
նը. մատնանշուած են նմանապէս մեծ
պետութիւններու շահադիտական խաղեւ
րը, միջազդային դիւանագիտութեան
այլեւս տացայայտ շարժումները՝ հայ
ժողովուրդի նուիրական ձգտոսմներուն
շուրջ, Կը շեշտուի փաստացի այն տե-
սակէտը, Արեւմտեան Հայաստանի
ազգային ազատագրական շարժումը ո՛չ
թէ ներարկուած էր Արեւելեան Հայաս--
տանէն, այլ հետեւանքն էր արեւմտա-
հայերու նկատմամբ՝ թրքական բռնա-
տիրութեան որդեդրած հայահալած քա-

ղաքականութեան: Ատիկա, ազատատենչ
ժողովուրդի արդար պայքարն է,ը՝ յա-
նուն դոյատեւումի եւ ազատութեան:

Հոս, փակագիծի մէջ, թոյլ տրուի
անդրադարձնել՝ թէ այսուհետեւ պէտք է
ընդգծուի, որ այդ շրջանին <<Արեւելեան

հարցը>>, իր էութեան մէջ, <<Արեւմտեան

հարց>> էր դարձած (կը վկայակոչենք
դէպքերուն ժամանակակից անգլիացի

դրիչ մը միայն, որ չի՛ վարանիր գրելու
սա տողերը- <<To day the cause of
the poor down-trodden Armenians
is the cause of the British Empire>>.
HODGETTS BRAYLEY Е. А.,
Round about Armenia, London,

1896, էջ 290), եւ ուրեմն ա՛յլ կերպով
չէր կրնար լուծուիլ՝ քան ինչ որ իրաւ
կանութեան մէջ պատահեցաւ... խոս-
տումներ, դիւանագիտական խաղեր, ժը
պիտներ, խարէութիւններ, որոնց ետին
մեծ տէրութիւններու շահադիտական

ծրագիրներն ու ձգտումներն էփն՝ ան-

հաղորդ հայ ժողովուրդի աննախընթաց

տառապանքներուն:
Հատորին մէջ քննարկուած են նմա

նապէս 1870 -1880ական թուականներու

ազատադրական խմբակներու եւ կազմա--

կերսլութիւններու հայրենասիրական
գործունէութիւնները: Անդրադառնալով

հայդուկային, ֆետայական շարժումին,

կը նչուի թէ այդ շարժումը <<հատուա-

ծական, բայց ըմբոստ ու արդարացի մի
ձեւ էր...: Սկզբնապէս դրսեւորուելով

որպէս տեղական հարստահարիչների դէմ
ժողովրդի ինքնապաշտպանութեան հա
մար զէնքի դիմաց փոքրաթիւ խմբերի

պարտիզանական պայքար, այն ուղղուեց

այդ կեղեքիչներին հովանաւորող պետա--

կան պաշտօնէութեան ու կառավարու-

թեան դէմ, ապա դարձաւ օսմանեան

բռնատիրութիւնը թօթափելու ձգտող

հայ ազատամարտի տարերային ու յա-
խուռն պայքարի կրողը>> (էջ 150):

Չխամրող հետաքրքրութեամը կը

կարդացուին 1890ական թուականներու

ազգային-ազատագրական պայքարի հար-

ցերուն նուիրուած բաժինները, մասնա

ւորապէս Սասունի 1894ի հերոսամարտին

[որուն յարակից մատենագիտութեան

վրայ պէտք է աւելցնել՝ GREENE
FRED. D., The Armenian Crisis in
Turkey, (The massacre of 1894, it's
antecedents and signifcance) Lon-
don, 1895], Զէյթունի 1895ի ապստամ-
բութեան, Վանի 1896) ինքնապաշտպա
նական մարտնչումներուն, հայկական
ջարդերուն, հայ ժողովուրդի նկատ
մամբ՝ մեծ պետութիւններու քաղաքա=
կանութեան մերկացումփ վերաբերեալ
մասերը:

Կարեւոր բաժին մըն են նսեւ 1900-
1914ի Արեւմտեան Հայաստանի ընկերաւ
յին, տնտեսական եւ քաղաքական դրու-
թեան վերաբերող գլուխները:

Պէտք է շեշտել հոս՝ թէ հայ պատ
մագիտութեան մէջ յեղափոխական-հայ-
դուկային շարժումի մասին գնահատա=

կան մը, նկատուած քիչ թէ շատ իր ամ
րողջութեան մէջ - որքան ծանօթ է մե-
զի - առաջին անգամ կը տրուի այս հա
տորով:

Գփրքին կարեւորագոյն մասերէն մէկն -
է նաեւ քաղաքական հոսանքներու եւ
տարբեր կուսակցութիւններու ձեւաւու
րումի բաժինը, ուր ցաւալիօրէն կը շաւ
րունակուի տակաւին կուսակցական այ-
լամարժութիւն մը, ու ենթակայական
վերաբերում մը կը ցուցաբերուի յեղա
փոխական բոլոր հոռանքներուն կու-
սակցութ-ււններուն նկատմամբ, բացի

անշուշտ համայնավար կուսակցութենէն,

որ կը ներկայացուի իբրեւ միակ իմաս-
տուն առաջնորդը եւ փրկիչը հայ ժողու
վուրդին:

Փաստօրէն, հայ կուսակցութիւններու
դերը գրեթէ արտաքսուած է հայ յեղա-
փոխական պատմութենէն, իսկ եթէ յի-
շատակելու ստիպումփ մը դիմաց գըտ
նուին հեղինակները, սոսկ հայավնաս

դեր մը կը վերադրեն անոնց:

Թէեւ ընթերցողը արդէն քաջածանօթ

է առաջին համաշխարհային պատերազմի
տարիներուն հայ ժողովուրդի դառն ճա
կատագրին, բայց եւ այնպէս դարձեալ
մեծ հետաքրքրութեամբ կը կարդացուին
կամաւորական շարժումին, արեւմտա-
հայութեան զանգուածային տեղահանու=

թետն եւ ջուրդերուն նուիրուած հատ
ուածները:

Ակադեմական այս հրատարակութիւ-
նը ունի նաևւ հայ գաղթավայրերու
նուիրուած բաժին մըն ալ, ուր առաջին
անգամ է թերեւս որ ընթերցողին կը
յանձնուի հայ գաղթավայրերու պատ-
մութեան ամրողջական պատկերը:

Հատորին վեցերորդ րաժինը նուիր
ուած է հայ Մշակոյթին եւ Գիտութեան:
Կը քննուին դպրոցներու, դրականու-
թեան, թատրոնի, երաժշտութեան, ճար-
տարապետութեան, մամուլի, հատյագիւ
տութեան, հնագիտութեան, տնտեսագիւ
տութեան, փիլիսոփայութեան եւայլն,
եւայլն զարգացման հարցերը: Սակայն,
պատմութեան վերաբերող հատորի մը
մէկ երրորդը՝ մշակոյթի եւ գիտութեան
յատկացնելը, թէեւ հաճելի բայց կը

խորհինք թէ գուցէ մփ քիչ չափազանց
ըլլայ, մանաւանդ երբ հրապարակի վը-
րայ կան այդ նիւթերուն նուիրուած
մասնագիտական մեծարժէք ուսումնասի-
բոսթիւններ:

Հատորի վերջաւորութեան կցուած են
քարտէսներ. լաւ սլիտի ըլլար լրջօրէն
մտածել քարտէսներու տեղադրումփ մա-
սին: Բծախնդրութեամ, կազմուած են
Ժամանակագրութեան, Մատենագիտու=
թեան, Անձնանուններու եւ Տեղանուն
ներու ցանկերը, որոնք ո՛չ միայն ան-
հրաժեշտ են նման հրատարակութեան
մը՝ հեշտացնելու համար գործածութիւ-
նը, այլ կը բարձրարցնեն նաեւ անոր ու
թակը եւ դիտական արժէքը:

Այս տեսակէտով, ինչպէս շարքին
միւս հատորները, այս մէկն ալ՝ հայ
պատմագիտութեան եւ ընդհանուր հայ
մշակոյթի պատմութեան մէջ, աննա-
խընթաց իրագործում մըն է, որ մեծ

անդրադարձներ կրնայ ստեղծել մերօր-
նայ երիտասարդ սերունդին մէջ:

Սակայն <<Հայ Ժողովրդի Պատմու-
թեան>> բարերար հետեւանքները շատ աւ
.ելի զգալի եւ լայն տարողութիւն կըր-
նային ստանալ եթէ ամէն ինչ ներկա-
յացուած, հիմնաւորուած եւ մեկնարան=
ուած չըլլար տարամերժօրէն մարքսեան--
լենինեան գաղափարախօսութեան վար
կածներով, զգալիօրէն հատորը ծանրա
րեռնելով անոնց մէջրերումներով, հաւ
մապատասխան վերլուծումներով, մեկ-
նութիւններով եւ յարակից փաստար-
կումներով: Յառաջաբանի հեղինակն իսկ
բացայայտօրէն եւ առանց վարանելու
կ՝ըսէ թէ հասորին մէջ <լայն տեղ են
գտել պատմագիտութեան գարգացման
մէջ լենինեան գաղափարների, մարքս-
լենինեան ամենայաղթ ուսմունքի դերն
ու նշանակութիւնը հասարակական-քա-
ղաքական մտքի զարգացման եւ յեղափու
խական շարժումների ծաւալման գոր-
ծում: Կռնկրեթ փաստերով ցոյց են տըր
ւում, որ հայ ժողովրդի ազատագրման
միակ ճիշտ ուղին դասակարգային, յե
ղափոխական պայքարի ուղիւն, էր, Լենի-
նի ցոյց տուած ուղին>>: Ինչ որ պիտի
ուղէինք ըսել հետեւեալն է. պատմական
նիւթերու լուրջ ուսումնասիրութիւն մը

մանաւանդ ակադեմական հրատարաւ
կութիւն մը - կը պահանջէ անաչառ մօ-
տեցում, կանխակալ եւ կուսակցական
ոգիի բացակայութիւն:

Այս վերապահումներով հանդերձ՝
ջերմօրէն կը շնորհաւորենք հրատարա-
կիչներն ու հեղինակները այն խոշոր ու
ծանրակչիռ նպաստին համար, որ անոնք
բերած են հայ պատմագիտութեան:

Հ. ՏԱՃԱՏ ԵԱՐՏԸՄԵԱՆ

ՈՒՐՈՒԱԳԻԾ ՀԱՅ ԴՊՐՈՑԻ
ՊԱՏՄՈՒԹԵԱՆ

Դրեց

ՍԱՐԳԻՍ ԱՒԱԳ Ք՝ՆՅ. ԱՆԴՐԷԱՍԵԱՆ

Լոս Անճելըս. 1952. էջք 234:

Հրատարակութիւն մը՝ առանց մաս-
նադիտական յաւակնութիւններու - թէ եւ
վերնագիրը հեռու չէ նման թելադրանքէ

մը -, ուր քիչ մը ամէն ինչի մասին կը
խօսուի ընդհանրապէս. մշակոյթ, լեզու,
տաո, բարրառ, նախալեզու, դրականու-

թիւն, վերածնունդ, աշխարհարար հու
սանք, հայագէտներ, Ու արտական սև-

պագիրներ, Վոամչապուհ, Ս. Սահակ,

Ս. Մեսրոպ, հու սկ ապա Մխիթար Ար
րահօր դերը, ու յանկարծ Ազգային Սահ-

մանադրութեան հաստատում, Հաղրատ,
Գէորդեան Ճեմարան, Վերածնունդ՝

1850ական թուականներու, հայկական

տպադրութիւն, Լեհաստանի հայութիւն,
դարձեալ Ուրարտու, զանազան բանա--

ստեղծութիւններ՝ մայրենիի դովքը հի:-

սող, Թորոս Թորամանեան, Զուարթնոց

Եկեղեցիի չինութեան թուականի ստու
դում... եւ հատորը կ՝աւարտի մանուկին

մայրենի լեզուին ուսուցման, մանկու-

թեան, մայրութեան եւ լարոյական
դաստիարակութեան վերաբերեալ հար-

ցերու մասին ընդհանուր նկատողու-

թիւններով:
Ահա՛ ինչ որ Արժպ. Հեղինակը կրցեր

է սեղմել յարաբերարար փոքր այս հա

տորին մէջ: Այս տեսակէտով, կը խոր-

հինք թէ հատորը տուժած է՝ պարզապէս

անոր համար որ շատ քան ուզած է ըսել

եւ չէ կրցած մնալ իր հիմնական առա-

ջադրանքի ծիրին մէջ՝ կատարելով ան-

հարկի չեղումներ:
Աւելորդ է փնտոել նիւթերու յաջոր-

ղական ողակում կամ հետեւողական ու=

սումնասիրութիւն. դիրքը կը ձգէ մա
նաւանդ այն յստակ տպաւորութիւնը՝ թէ
այլեւայլ մասերը դրուած են զանազան
ասիթներով, որոնք քով քովի եկած են

հրատարակութիւն մը իրականացնելու

համար, առանց յաւերեալ աշխատանքի

կամ պատմաքննական ըծախնդրութեան:
Հատորը քննական չէ եւ չունի արդէն

այդ յաւակնութիւնը, թէեւ ընդարձակ
է Պատու ական Հեղփնակին ծանօթու-
թիւնը:

Այս տեսակէտով դժրախտաբար հաւ

տորը նորութիւն մը չունի տալիք
նա: անդ տնոնց՝ որոնք ծանօթ են արդէն

այս մարզէն ներս կատարուած մասնա=

դիտական գործերու, ինչպէս Հայր Վար-

դան Հացունիի (Դաստիարակութիւնը Հին

Հայոց քով, Վենետիկ, 1923), Kevork
Sarafian) (History of Education in
Armenia. Գալիֆորնիա, 1930), Ա. Խ.
Մովսիսեանի (Ուրուագծեր Հայ Դպրոցի

եւ մանկավարժութեան պատմութեան,

Երեւան, 1958), Վեր. Եղիա Քասունիի

(Պատմութիւն Հին Հայ Դաստիարակու-

թեան, Պէյրութ, 1959), կամ Առ. Ա-

ոտքելետնի (Հայ ժողովրդի մտաւոր մը-

շակոյթի զարգացաման պատմութիւն,

3 հա., Երեւան, 1959-1975) քննական

հրատարակութիւններուն:
Չենք արժեքազրկեր կատարուած եր

կար աշխատանքը, ընդհակառարկն զը-
նահատանքի պարտք կը զգանք հանդէպ

Հեղինակին, բայց եւ այնպէս կը խոր
հինք .թէ աւելի միտտարը կերպով պա-

տրաստուած աշխատանք մը - հոգ չէ թէ
քննական կամ թէ լոկ ժողովրդականաց=

ման մտահոգութիւններով կրնար

ւելի նպատակայարմար ըլլալ:
Այս վերապահութիւններով հանդերձ,

կը յուսանք որ հատորը օգտակար ըլլայ
յատկապէս հայ մչակոյթի պատմու-

թե ում,ը հետաքրքրուող ոչ մասնագէտ

անձերու:

